ՀԻՄՆԱՎՈՐՈՒՄ

	1. Ընթացիկ իրավիճակը և իրավական ակտի ընդունման անհրաժեշտությունը

	Հիմք ընդունելով «Հիմնադրամների մասին» ՀՀ օրենքի 25-րդ հոդվածի 1-ին մասի 41-րդ կետը և ՀՀ կառավարության 2000 թվականի նոյեմբերի 20-ի «Նորավանք» գիտակրթական հիմնադրամ ստեղծելու մասին» N 746 որոշման հավելվածով հաստատված՝ «Նորավանք» գիտակրթական հիմնադրամի (այսուհետ՝ Հիմնադրամ)  կանոնադրության 28-րդ կետի 6-րդ ենթակետը, ղեկավարվելով ՀՀ քաղաքացիական օրենսգրքի 124-րդ հոդվածի 2-րդ մասի 1-ին կետի, «Հիմնադրամների մասին» ՀՀ օրենքի 25-րդ հոդվածի 1-ին մասի 41-րդ և 34-րդ հոդվածի 3-րդ մասի 1-ին կետերի,  կանոնադրության 43-րդ կետի և 64-րդ կետի 1-ին ենթակետի պահանջներով, ինչպես նաև հաշվի առնելով, որ «Նորավանք» գիտակրթական հիմնադրամի գործունեությունն իրականացվել է գերազանցապես ՀՀ պետական բյուջեի միջոցների հաշվին, իսկ 2019 թվականի հունվարի 1-ից դադարեցվել է Հիմնադրամի ֆինանսավորումը ՀՀ պետական բյուջեից՝ Հիմնադրամի հոգաբարձուների խորհուրդը  2019 թվականի մարտի 8-ի N 1-Լ որոշմամբ Հիմնադրամի լուծարման հարցով դիմել է դատարան: 

Հիմնադրամի աշխատակիցները ծանուցվել են 2019թ. հունիսի 21-ից իրենց աշխատանքային պայմանագրերի լուծման մասին: Հիմնադրամի գործադիր տնօրենը վարչապետի աշխատակազմի հանձնարարականին համապատասխան ներկայացրել է հաշվարկ-հիմնավորում հիմնադրամի՝ 2019 թվականի հունվարի 1-ից հետո կուտակած ֆինանսական պարտավորությունների (աշխատակիցների աշխատավարձի, ամենամսյա վճարման ենթակա հարկերի, կոմունալ ծախսերի, կապի ծառայությունների վճարման և վերջիններիս չվճարման արդյունքում ձևավորված տույժերի մասով) վերաբերյալ (ներառյալ մայիս-հունիս ամիսների համար նախնական պահանջվող գումարը), ըստ որի անհրաժեշտ է ՀՀ կառավարության որոշմամբ հատկացնել 16438879,0 դրամ:

	2. Առաջարկվող կարգավորման բնույթը

	Կարևորելով վերոգրյալը առաջարկում ենք 2019 թվականի  ՀՀ պետական բյուջեով հաստատված ՀՀ կառավարության 1139 «ՀՀ կառավարության պահուստային ֆոնդ» ծրագրի շրջանակներում իրականացվող 11001 «ՀՀ կառավարության պահուստային ֆոնդ» միջոցառմանը հատկացված միջոցներից 16,438.9 հազար դրամ հատկացնել Վարչապետի աշխատակազմի կողմից իրականացվող 1091 «Հանրային իրազեկում» ծրագրի շրջանակներում առաջարկվող  նոր՝ 11005 «Նորավանք» գիտակրթական  հիմնադրամի լուծարման գործընթացով պայմանավորված պարտավորությունների մարմանն աջակցություն» միջոցառման իրականացմանը։

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	Նախագիծը մշակվել է Վարչապետի աշխատակազմի կողմից:

